
 

11 de setembro de 2024  

 

Ilmo. Sr. / Ilma. Sra. Alcalde/sa: 

Desde a Asociación Galega de Familias Numerosas (AGAFAN) queremos mostrarlle a nosa 
preocupación ante a nova taxa de xestión de residuos urbanos, que, en cumprimento dos obxectivos 
comunitarios de redución de residuos, teñen que implantar todos os municipios, incluídos os de menos 
de 5.000 habitantes.  

A revisión deste imposto, que, como sabe, deriva da Lei 7/2022, que transpone a Directiva Europea 
2018/851, está a supoñer nalgúns casos unha penalización das familias numerosas, ao incluírse unha 
recarga por persoa residente no fogar, que prexudica claramente a estas familias.  

Entendemos que se persiga unha redución de residuos, baixo a premisa de que pague máis quen máis 
lixo xera, pero rexeitamos que se aplique así ás familias numerosas, dando por feito que por ser máis 
producen máis residuos, cando, é xustamente o contrario. As familias numerosas, formadas por unha 
media de 5 persoas, son grandes consumidores, pero teñen unha xeración de lixo ‘per cápita’ inferior 
a outros fogares. Son eficientes e sostibles en canto ao uso conxunto de moitos bens e produtos. 
Reciclan roupa, xoguetes, artigos infantís...., adquiren produtos de tamaños familiares e formatos XL, 
que supoñen un menor uso de plásticos e outros envases, e, dado o axustado da súa economía, 
practican a cociña de aproveitamento, o que reduce o desperdicio de comida.  

Por todo iso, pedimos ao seu Concello que, á hora de modificar a ordenanza reguladora da taxa de 
recollida de lixos e residuos sólidos urbanos, teña en conta as características e realidade das familias 
numerosas e apóieas cunha taxa reducida, establecendo unha bonificación para o colectivo, que se 
axusta ao artigo 24.4 da Lei de Facendas Locais.  

A Federación Española de Familias Numerosas, entidade na que está integrada AGAFAN, mobilizouse 
a nivel nacional sobre este asunto, pedindo a mediación á Federación Española de Municipios e 
Provincias, e tamén se reuniu coa Dirección Xeral de Tributos do Ministerio de Facenda. Ambas as 
entidades, xunto co Ministerio de Transición Ecolóxica, participaron nun traballo coordinado dun 
grupo de técnicos, que recolle distintas consideracións a ter en conta en relación co establecemento e 
a xestión desta taxa. Facilitamos o acceso ao devandito traballo a través desta ligazón, entendendo 
que pode ser interesante para o seu Concello na definición da nova taxa de lixos.  

Confiamos na sensibilidade do seu concello cara ás familias numerosas ás que esperamos apoie neste 
asunto, considerando o valor social e o que achegan ao desenvolvemento do seu municipio.  

Agradecendo de antemán a súa atención, quedamos a súa disposición para resolver calquera dúbida 
ou aclaración, despidese atentamente. 

 

Luis Sánchez González 
Presidente da Asociación Galega de Familias Numerosas 

 

https://www.femp.es/sites/default/files/multimedia/CUESTIONES-TASA-RESIDUOS.pdf

